
ՆԱԽԱԲԱՆ 

Ողջույն, հարգելի' ընթերցող:  

    

     Վերջին տասնամյակում կրթության և մասնավորապես 

մանկավարժության ոլորտում կատարված բարեփոխումներն 

այսօր պահանջում են մանկավարժի այնպիսի 

պատրաստվածություն, որտեղ կհամակցվեն հին 

մանկավարժության լավագույն ավանդույթները և նորի 

առավելությունները: Հավելենք, որ այսօրվա զարգացող 

հասարակությանն անհրաժեշտ են այնպիսի մասնագետներ, 

ովքեր բաց են յուրաքանչյուր նորի համար, ովքեր ընդունակ են 

արագ հարմարվել մասնագիտական և սոցիալական 

իրականության բարդ պայմաններին, ինքնուրույն և ամենայն 

պատասխանատվությամբ ընդունել որոշումներ, կողմնորոշվել 

դեպի հաջողությունը և անընդհատ ինքնակատարելագործվել:  

       Այլ անձի ներաշխարհը հասկանալու, նրա գործողությունների 

պատճառները գիտակցելու, սեփական վարքը կառավարելու, 

հետևանքները կանխատեսելու և դիմացինի վրա անհրաժեշտ 

տպավորություն գործելու կարողությունները, անխոս, 

անհրաժեշտ են մանկավարժին: Անձի ռեֆլեքսիվ նման 

հատկությունները ապահովում են մասնագետի հաջողությունը 

ցանկացած բնագավառում: Ընդունված է կարծել, որ 

«...մանկավարժ լինել, նշանակում է ունենալ գիտակցության 

որոշակի տեսակ, որի օգնությամբ մանկավարժը կարող է այնպես 

փոխել իրավիճակը, որը կդրդի անձին զարգանալ» [Сидоркин 

1991]: «Եթե չկա ռեֆլեքսիա, ապա խոսք անգամ չի կարող լինել 

զարգացման մասին» [Маралов 2001]: 

Սույն գրքույկն ուղղված է ապագա մանկավարժների, ինչպես 

նաև գործող մանկավարժների ռեֆլեքսիվ կարողությունների 

բաղադարիչների վերհանմանը, գնահատմանը և շարունակական 

զարգացմանը: Այն կարող է օգտակար լինել ինչպես ուսուցիչներին 

և նրանց, ովքեր դեռևս պատրաստվում են ոտք դնել այս դժվար, 

սակայն արժանավայել ուղին, այնպես էլ այն բոլոր անձանց, ովքեր 

հետաքրքրվում են ռեֆլեքսիվ ինքնավերլուծության, և 

ինքնազարգացման հարցերով:   

     Գրքույկում ներկայացված են մանկավարժի հիմնարար 

որակներից մեկի` ռեֆլեքսիվության վերաբերյալ հիմնական 

պատկերացումները, որոնք ընդմիջվում են համապատասխան 

վարժություններով և ինքնազարգացման մեթոդներով: Հուսով  ենք, 

որ սույն գրքույկը կարժանանա Ձեր դրական գնահատականին և 

շատ արագ կդառնա Ձեր գրասեղանի անբաժան մասը: 

 

 

Հարգանքով՝ Նաիրա Հարությունյան  

Ի՞նչ է ռեֆլեքսիան 

   Եթե ուզում ես աշխարհը փոխել դեպի լավը, 

Սկսի´ր ինքդ քեզնից... 

 

      Ռեֆլեքսիան անձի կողմից ներքին հոգեկան 

գործողությունների և վիճակների ճանաչման գործընթացն է: Դա 

մարդու գործունեությունն է, որն ուղղված է սեփական 

գործողությունների, ներքին վիճակների, զգացմունքների, 

ապրումների իմաստավորմանը, վերլուծությանը և 

համապատասխան եզրահանգումների կատարմանը: Որպեսզի 

մարդը կարողանա հասկանալ ինքն իրեն, վերահսկի և 

կարգավորի սեփական գործողությունները, զարգացնի իր 

ներաշխարհը, նա պետք է ունենա ռեֆլեքսիվության զարգացման 

բարձր մակարդակ: [Бизяева 2004, Карпов 2003] 

     Եթե անկեղծ լինենք, հաճախ ենք արդյոք ինքներս մեզ հարց 

տալիս, «Ինչպիսի՞ն եմ ես` որպես ուսուցիչ», «Ինչո՞ւ եմ ես 

այսպիսի արդյունքներ ստանում և ոչ թե այլ», «Ինչպե՞ս են ինձ 

վերաբերվում և ընդունում աշակերտներս», «Ինչո՞ւմ եմ ես 

հաջողությունների հասել և ո՞ր ոլորտներում դեռ անելիք ունեմ»:  

      Այս հարցերին պատասխաններ տալը, որը ժամանակ առ 

ժամանակ կատարում է ցանկացած մանկավարժ, երբեմն շատ 

բարդ է: Մտորումները պահանջում են ժամանակ, կամային ճիգեր, 

դրանք անձին կտրում են կյանքի սովորական ընթացքից և տանում 

դեպի ինքնավերլուծություն և ինքնաքննադատություն, սեփական 

սխալների ընդունում, արժեհամակարգի վերանայում և 

փոփոխում: Միայն նման մտածող, կասկածող, սեփական 

գործունեությունը վերլուծող մանկավարժն է դառնում իր գործի 

իսկական մասնագետ:  

      «Ռեֆլեքսիա» հասկացությունը (լատիներեն reflexio – 

«վերադարձ հետ») սկզբնապես ծագել է փիլիսոփայության մեջ և 

նշանակել է ամեն ինչի վերաբերյալ մարդու մտորումների 

գործընթաց, որը ընթանում է նրա սեփական գիտակցության մեջ: 

Այլ կերպ` ռեֆլեքսիան ինքնաճանաչման գործունեություն է, որը 

բացահայտում է մարդկային հոգևոր կյանքի բովանդակությունը: 

[Карпов 2003] 

 

 

 

 

 

 

 

 

 

 

 

    Յուրաքանչյուր մարդու կյանքում հանդիպում են իրավիճակներ, 

երբ նա մտածում է սեփական կենսական սկզբունքների, անձնային 

որակների, բնավորության մասին, թե ինչպես են դրանք ազդում 

այլ անձանց վրա: Որպես կանոն, սովորաբար նման մտորումների 

առիթ է  հանդիսանում որևիցե պրոբլեմային իրավիճակը: 

Սեփական գործողությունները, զգացմունքները, ապրումները 

դիտարկելիս մարդը հաճախ բախվում է դրանց ոչ 

միանշանակության և հակասականության հետ: Այս ամենը 

կատարվում է ներքին երկխոսության գործընթացում: [Столин 

1983]: 

       Ինքն իր կամ որևիցե երևակայական ընկերոջ հետ ներքին 

երկխոսությունը մարդուն հնարավորություն է տալիս դառնալ 

Դերերի փոխանակում 

     Այս վարժության ընթացքում, անձը խաղում է երկու և ավելի 

դերեր, որոնցից մեկը իր, իսկ մյուսը` մեկ այլ անձի դերն է, որի 

հետ նա իրական կամ երևակայական դժվարություններ ունի: 

Այս վարժություն-խաղն օգնում է անձին հասկանալ մյուսին, 

ընկալել հաղորդակցման առանձնահատկությունները, մտնել 

մյուսի դրության մեջ և առավել լավ հասկանալ նրա և իր 

անձնային տարբերությունները: 

    Խաղը տևում է 5 - 15 րոպե: Ավարտից հետո հաջորդում է  

ռեֆլեքսիվ շրջանը: [Рудестам 1990] 

ինքն իր նկատմամբ հետազոտող: Ներքին երկխոսությունը ինքն 

իր հետ հենց ռեֆլեքսիվությունն է:  

        Ռեֆլեքսիան անձին հնարավորություն է տալիս տեսնել իրեն 

կողքից` այլ Ես-ի աչքերով, հասկանալ իրեն, իր ցանկությունները, 

ապրումները, արարքները, այսինքն` օգնել ինքն իրեն սեփական 

անձը հասկանալու գործում: [Митина 2002] 

       Այն օգնում է մարդուն հասկանալ և ընդունել այլ անձին, դա 

այլ անձին տեսնելու և նրա հոգեվիճակ ներթափանցելու 

ընդունակությունն է, միաժամանակ այն հնարավորություն է 

տալիս հասկանալ, թե ինչպես է գնահատվում և ընկալվում 

սեփական անձը այլ անձանց կողմից:       

 

 

 

 

 

 

 

 

 

 

 

 

  

 

  Մանկավարժի գործունեության մեջ ռեֆլեքսիայի 

նշանակությունը իսկապես մեծ է և բազմազան: Սեփական 

գործունեության նկատմամբ մանկավարժի ռեֆլեքսիվ 

վերաբերմունքի անհրաժեշտությունը որոշվում է մի շարք 

Երկխոսություն ինքդ քեզ հետ 

     Այս վարժությունը ներքին երկխոսության նմանակումն է, 

որը, սակայն կատարվում է բարձրաձայն: Անձը խաղում է իր 

երկու և  ավելի ես-երի փոխարեն` ես-համակիր, ես-

ընդդիմադիր, ես-քննադատ և այլն: Որպես խնդիր վերցվում է 

այնպիսի հարց, որի վերաբերյալ կա հակասական 

պատկերացում տվյալ անձի մոտ:  

   Անցկացման կարգը: 

Անհրաժեշտ է երկու աթոռ, որոնց վրա մասնակիցը 

հաջորդաբար նստում է` դերերից յուրաքանչյուրը կատարելիս: 

Ընդհանուր տևողությունը 5 – 15 րոպե է: Այն կարող է կիրառվել 

ինչպես խմբային աշխատանքների, այնպես էլ անհատական 

աշխատանքի ժամանակ: Ավարտին հաջորդում է քննարկումը: 

[Рудестам 1990] 

գործոններով, որոնք սահմանում են մակավարժի 

մասնագիտության կարևորությունը: [Щедровицкий 1980] 

 

 

 

 

 

           

 Այլ անձի տեսակետի ընդունման դժվարություն, 

 Ուսուցչի մտածողության եսակենտրոնություն, որի 

ժամանակ ուսուցիչը ծրագրում և կիրառում է այնպիսի 

ուսուցանող գործողություններ, որոնցում աշակերտը զբաղեցնում 

է պասիվ դիրք, 

 Մտածողության կարծրատիպային կառուցվածք 

(կոնֆլիկտային իրավիճակում որոշում ընդունելիս ուսուցիչը 

ընդունակ չէ արտացոլել տվյալ իրավիճակի բոլոր մասնակիցների 

տեսակետները, և այդ պատճառով գործում է` հիմք ընդունելով 

հայտնի կարծրատիպերը` ինչպիսիք են «Նրանք չեն ցանկանում 

սովորել» կամ «Նրանք ծույլ են» և այլն), 

 «Փակ ինտելեկտ», երբ ուսուցիչը չի հասկանում այն, ինչ չի 

ցանկանում հասկանալ և չի էլ ուզում փորձել գիտակցել, 

 Անհեռատես որոշումների ընդունում, երբ ուսուցիչը չի 

կարողանում դուրս գալ իրավիճակի սահմաններից, մտածել 

ավելի լայն: 

 «Ես միշտ ճիշտ եմ», այս դեպքում  ուսուցիչը անընդունակ է 

արտացոլել այլ անձի տեսակետները և որոշումները:     [Лефрансуа 

2003] 

    Այսպիսով` ռեֆլեքսիայի դերը նշանակալից է նաև 

մանկավարժի կողմից սեփական փորձի իմաստավորման 

գործընթացում: Հայտնի է, որ կիրառվում է ոչ թե հենց փորձը, այլ 

Մանկավարժի մոտ ռեֆլեքսիայի բացակայության կամ 

ցածր զարգացման մասին են խոսում հետևյալ 

գործողությունները: 

դրանից դուրս բերված եզրակացությունները: Ավելին, հենց 

մասնագետի փորձի և նրա ռեֆլեքսիայի զուգորդումն է տանում 

մասնագիտական զարգացման և կատարելագործման: Սա կարելի 

է արտահայտել հետևյալ բանաձևով`  

 

 Ռեֆլեքսիայի գործառույթները 

   Մանկավարժական գործընթացում ռեֆլեքսիայի 

գործառույթներն են` 

 Ախտորոշիչ գործառույթ` մանկավարժական գործընթացի 

մասնակիցների միջև փոխազդեցության, շփման 

արդյունավետության և առանձին մանկավարժական միջոցների 

մակարդակի բացահայտում,  

 Նախագծման գործառույթ` ենթադրում է առաջիկա 

գործունեության  նախագծում, մոդելավորում, փոխազդեցություն, 

գործունեության նպատակադրում, 

 Կազմակերպչական գործառույթ` արդյունավետ 

գործունեության և փոխազդեցության կազմակերպման միջոցների 

և ձևերի բացահայտում, 

 Հաղորդակցական գործառույթ` ռեֆլեքսիան որպես 

մանկավարժի և աշակերտի/ուսանողի արդյունավետ շփման 

պայման, 

 Շտկող գործառույթ`  մանկավարժական գործընթացի 

մասնակիցների մոտ սեփական գործունեության մեջ շտկումներ 

կատարելու ձգտման ձևավորում: [Бизяева 2004] 

Ռեֆլեքսիայի տեսակները   

   Դիտարկենք ուսուցչի ռեֆլեքսիայի առանձնահատկությունները 

այն ֆունկցիոնալ տեսակետների համակարգում, որոնցում նա 

գտնվում է իր գործունեության իրականացման ընթացքում: 

Մանկավարժի մասնագիտական գործունեությունը 

իրականացվում է ուսումնադաստիարակչական աշխատանքի 

կոնկրետ որոշակի պայմաններում: Այդ պայմանների 

ամբողջությունն անվանում են մանկավարժական իրավիճակ:  

    Յուրաքանչյուր առանձին մանկավարժական իրավիճակի 

բնորոշ է ներքին օբյեկտիվ հակասություն նպատակի և դրան 

հասնելու հնարավորությունների միջև: Այսպիսով` նման 

հակասականության վերացումը ուսուցչի կողմից որոշակի 

մանկավարժական իրավիճակների լուծումն է: Յուրաքանչյուր 

մանկավարժ մանկավարժական խնդրի լուծման ընթացքում 

ստանձնում է որոշակի ֆունկցիոնալ դիրքեր [Бизяева 2004] 

 Ուսուցիչը` որպես սովորողներին ուսուցանելու սեփական 

գործունեության ծրագրավորող` «ինֆորմացիայի փոխանցման 

էքսպերտ», 

 Ուսուցիչը` որպես սովորողների կողմից ուսումնական 

խնդրի լուծման գործունեության կազմակերպող` «շփման 

էքսպերտ», 

 Ուսուցիչը` որպես սեփական փորձը կերտող` 

«հետազոտող - վերլուծող»: 

    Կախված ուսումնական գործընթացում մանկավարժի 

ֆունկցիոնալ դիրքից` նրա ռեֆլեքսիան կարող է լինել հետևյալ 

տեսակների` 

Ուսուցիչը` որպես 

սովորողներին 

ուսուցանելու սեփական 

գործունեության 

ծրագրավորող` 

«ինֆորմացիայի 

փոխանցման էքսպերտ» 

 Կառուցողական ռեֆլեքսիա, 

այստեղ ուսուցչի գիտակցության 

ռեֆլեքսիվ գործընթացները 

ուղղված են  առաջիկա 

դասապրոցեսի բովանդակության 

կազմանն ու կառուցմանը 

Ուսուցիչը` որպես 

սովորողների կողմից 

ուսումնական խնդրի 

լուծման գործունեության 

կազմակերպող` «շփման 

էքսպերտ» 

 Ինտերակտիվ ռեֆլեքսիա, այս 

դեպքում նրա ռեֆլեքսիայի 

առարկան դառնում է հենց 

ուսումնական 

փոխհարաբերության 

գործընթացը, 

աշակերտները/ուսանողները, 

նրանց գործողությունները, 

վերաբերմունքը, հուզական 

հակազդումները 

Ուսուցիչը` որպես 

սեփական փորձը 

կերտող` «հետազոտող-

վերլուծող» 

 Վերանայող ռեֆլեքսիա, որն 

ուղղված է սեփական փորձի 

վերլուծությանը, գնահատմանը և 

ընդհանրացմանը, ինչպես նաև 

այլ ուսուցիչների փորձի 

իմաստավորմանը: [Маралов 2001] 

       Մեկ այլ տեսակետի համաձայն առանձնացվում են 

ռեֆլեքսիայի հետևյալ տեսակները`  

1. Տրամաբանական` ռեֆլեքսիա մտածողության ոլորտում, 

որի բովանդակությունը անձի գործունեության բովանդակությունն 

է, 

2. Անձնային – հուզական ռեֆլեքսիա` պահանջմունքային 

ոլորտում, որը կապված է ինքնագիտակցության զարգացման հետ, 

3. Միջանձնային` այլ անձի նկատմամբ ռեֆլեքսիա, այն 

ուղղված է միջանձնային շփման հետազոտությանը: 

4. Սոցիալ–ընկալման` այս ռեֆլեքսիայի առարկան 

մանկավարժի կողմից աշակերտի մասին ձևավորված 

պատկերացումների և կարծիքների վերաիմաստավորումն է, 

վերանայումը: 

5. Հաղորդակցական` հիմնականում սուբյեկտի կողմից այն 

բանի գիտակցումն է, թե ինչպես են իրեն վերաբերվում և 

գնահատում այլ մարդիկ` «Ես  ուրիշների աչքերով»: [Митина 2002] 

Ռեֆլեքսիայի ձևերը: 

  Սուբյեկտի կողմից սեփական գործունեության ռեֆլեքսիան, 

կախված ժամանակի մեջ նրա կատարած ֆունկցիաների,ց  

ներկայանում է 3 ձևով` իրավիճակային, հետադարձ և 

հեռանկարային:  

   Իրավիճակային ռեֆլեքսիան հանդես է գալիս 

«դրդապատճառների» և «ինքնագնահատականների» տեսքով և 

ապահովում է իրավիճակի տարրերի իմաստավորումը, տվյալ 

պահին կատարվող իրադարձութան վերլուծությունը, այսինքն` 

իրականացվում է ռեֆլեքսիա «այստեղ և հիմա»:   

    Հետադարձ ռեֆլեքսիան ծառայում է անցյալում արդեն 

կատարած գործունեության, իրադարձությունների վերլուծության 

և գնահատման համար:  

    Հեռանկարային ռեֆլեքսիան ներառում է գալիք գործունեության 

վերաբերյալ մտորումները, գործունեության ընթացքի 

պատկերացումը, ծրագրումը, առավել արդյունավետ միջոցների 

ընտրությունը: [Карпов 2003] 

Մանկավարժական ռեֆլեքսիայի զարգացման պայմանները: 

    Մակավարժական ռեֆլեքսիայի զարգացման համար կարևոր է 

դրան նպաստող մանկավարժական պայմանների որոշումը:  

   Առաջին պայմանը մակավարժի հատուկ կազմակերպված 

ռեֆլեքսիվ գործունեության ձևավորումն է:  

   Երկրորդ մանկավարժական պայմանը ռեֆլեքսիվ միջավայրի 

առկայությունն է: Ռեֆլեքսիվ միջավայրը անձի զարգացման 

պայմանների համակարգ է, որը նրա առջև բացում է սոցիալ– 

հոգեբանական և մասնագիտական ռեսուրսների առավելագույն 

կիրառությունը: [Рудестам 1990] 

    Ռեֆլեքսիայի զարգացման երրորդ մանկավարժական պայմանը 

ուսումնական գործունեության մասնակիցների միջանձնային 

հարաբերությունների ակտիվացումն է: Սա ենթադրում է, որ և´ 

մանկավարժը, և´ սովորողները հանդես են գալիս որպես 

գործունեության լիարժեք մասնակիցներ, երբ նրանց ընդհանուր 

գործունեությունը ընթանում է զուգահեռ, նրանցից յուրաքանչյուրը 

լրացնում և հարստացնում է մյուսի գործունեությունը: Նման 

պայմաններում բացահայտվում են ինչպես սովորողների 

ռեսուրսներն ու հնարավորությունները, այնպես էլ մանկավարժի 

մասնագիտական կոմպետենտությունը և վարպետությունը: 

Ռեֆլեքսիվությունը ընկած է մանկավարժի սոցիալ–պերցեպտիվ և 

հաղորդակցական կարողությունների հիմքում և պայմանավորում 

է նրա մանկավարժական ինքնագիտակցության մակարդակը: 

   Մանկավարժական ռեֆլեքսիայի զարգացման չորրորդ պայմանը 

նրա ռեֆլեքսիվության ակտիվացումն է: Դա թույլ է տալիս նրան 

հաղթահարել մանկավարժական եսակենտրոնությունը, նայել 

իրավիճակին այլ տեսանկյունից, լինել ոչ թե իրավիճակում, այլ 

դրանից դուրս: 

   Մանկավարժի ռեֆլեքսիվ կարողությունների զարգացման 

պրակտիկան մեթոդական միջոցների, հնարների և ուսուցման 

ձևերի բավական մեծ համակարգ է: Առավել հաճախ կիրառվող 

մեթոդներն են`[ Кашапов 2000] 

 Հենակետային ծրագրեր, որոնք թույլ են տալիս 

մանկավարժին դիտարկել սեփական կամ գործընկերների 

գործողությունները մանկավարժորեն նշանակալի 

իրավիճակներում, 

 Օրագրային գրառումների կատարում,  որոնք ֆիքսում են 

մասնագիտական կյանքի իրադարձությունները և դառնում են 

հետագա վերլուծության և իմաստավորման առարկաներ: 

 Դասի տեսագրում և լսագրում, որոնք նմանապես 

հետագայում վերլուծության և գնահատման են ենթարկվում: 

 Տարբեր խաղային հնարներ` կազմակերպչական–

գործունային, իմիտացիոն խաղեր, դերային խաղեր և այլն,  

 Դեպքերի վերլուծության մեթոդ, ուսուցման հանրահայտ 

ակտիվ մեթոդներից մեկն է, որը իր էությամբ գործնական խաղ է 

կամ իրավիճակի իմիտացիա: Այն հիմնվում է իրական դեպքերի 

վրա և ենթադրում է լուծման ակտիվ որոնումներ: 

 Նկարային մեթոդիկաներ, որոնք թույլ են տալիս այս կամ 

այն կերպ նկարել կամ պրոյեկտել սեփական անձնային և 

մասնագիտական առանձնահատկությունները, դրանք 

հետագայում ենթարկվում են խմբային քննարկման կամ 

վերլուծության: 

 Աուտոթրենինգներ, ակտիվ երևակայության մեթոդներ, 

որոնք անձին դնում են համապատասխան ռելաքսացիոն կամ 

ինքնաբացահայտմանը նպաստող միջավայրում: Այստեղ 

համապատասխան հրահանգների և վիզուալիզացիաների միջոցով 

անձը պատկերացնում է այս կամ այն մանկավարժական 

իրավիճակը,  արդյունքում բացահայտվում են սեփական անձի 

այնպիսի կողմեր, որոնք նախկինում անհայտ էին:  

Ռեֆլեքսիվության արգելքները և կամուրջները 

 
 

   Ռեֆլեքսիայի զարգացման կամ ինքնավերլուծություն կատարելը 

երբեմն անհնար է լինում, որովհետև տարբեր հանգամանքներ 

կամ որոշակի ռեսուրսների բացակայություն, երբեմն նույնիսկ 

ցանկության բացակայությունը մեզ խանգարում են իրավիճակին 

սթափ նայել և վերլուծել: Այս արգելքները կարող են լինել երկու 

տեսակի` պրակտիկ և հոգեբանական:  Պրակտիկ արգելքների 

տակ հասկանում ենք անձի անկարողությունը դուրս գալ 

սեփական տեսակետից, փոխել տեսանկյունը և սթափ վերլուծել 

սեփական և այլ անձանց վարքը: Իսկ ահա հոգեբանական 

արգելքները վերաբերում են քննադատության, դատելու և 

դատվելու վախերին, այլոց կողմից սխալ հասկացվելու և 

չընդունվելու վերաբերյալ անհանգստություններին, հակադարձ 

կապի անկարողությանը և այլն: [Кашапов 2000] 

Ռեֆլեքսիվությանը նպաստող գործոնները կամ կամուրջները  ̀

 
    

Այսպիսով` կարող ենք ընդհանրացնել ինքնառեֆլեքսիայի և 

ռեֆլեքսիայի առավելությունները: Եթե Դուք ռեֆլեքսիվ 

անձնավորություն եք, ապա 

Հարցեր ինքնառեֆլեքսիայի համար: 

 

1. Գիտե՞մ արդյոք` ուսանողները ինչպիսի վերաբերմունք են 

գերադասում:  

 

 

2. Կարողանո՞ւմ եմ հարմարեցնել իմ վարքն ու 

հաղորդակցկան ոճը իմ ուսանողների մշակութային 

հաղորդակցական ոճերին: 

 

 

3. Ճկո՞ւն եմ արդյոք ուսանողների ուսումնական կարիքներին 

բավարարելու գործընթացում` փորձելով հասկանալ դրանք 

նրանց մշակույթի տեսանկյունից: 

 

 

4. Կարո՞ղ եմ դիտարկել գիտելիքը, մշակութային 

արտեֆակտերը, իրավիճակը կամ խնդիրները տարբեր 

տեսանկյուններից: 

Աշակերտների գործունեության 

ռեֆլեքսիա 

      Ուսուցչի արդյունավետ գործունեության կարևոր որակներից է 

ոչ միայն ինքնառեֆլեքսիան, այլև աշակերտների ռեֆլեքսիան 

դասի այս կամ այն փուլում: Այս ռեֆլեքսիան կարող է 

իրականացվել ոչ միայն դասի ավարտին, ինչպես ընդունված է 

համարել, այլև դասապրոցեսի ցանկացած փուլում: Աշակերտների 

ռեֆլեքսիայի զարգացման գործընթացը կարելի է 

պայմանականորեն մասնատել հետևյալ փուլերի` 

1. Տրամադրության և հույզերի ինքնավերլուծություն, 

2. Նվաճումների, հաջողությունների և անհաջողությունների 

ինքնավերլուծություն, 

3. Ամենօրյա ինքնավերլուծություն (ռեֆլեքսիվ օրագրի 

լրացում), 

4. Այլ անձի վարքի վերլուծություն [Кульневич, Лакоценина 

2003] 

Աղյուսակ №1. Ռեֆլեքսիայի կիրառումը աշակերտների ուսումնական 

գործունեության տարբեր փուլերում 

 Նպատակ Բովանդակություն 
Հարցադրումների 

տարբերակներ 

Կ
ա

զ
մ

ա
կ

ե
ր

պ
ո

ւմ
 

Նպաստել սովորողների 

մոտիվացիայի դրդմանը 

Արտահայտվում է 

սովորողների 

անհատական 

նպատակների 

ընտրությամբ, որն 

իրականացվում է 

ինչպես 

համընդհանուր, 

այնպես էլ հատուկ 

կարողությունների և 

հմտությունների 

շրջանակներում: 

Կարդացեք դասի թեման 

և փորձեք ձևակերպել 

մեր խնդիրները և 

հարցերը դասի 

վերաբերյալ: 

 

Ինչ գիտեք թեմայի 

մասին: 

Դ
ա

ս
 

Օգնել սովորողներին 

գիտակցել 

ինտելեկտուալ 

«կոնֆլիկտը» դասի 

տվյալ փուլում, պարզել 

գիտելիքների առկա 

սահմանները և 

հնարավորություն 

ստեղծել դրանց 

հնարավոր ընդլայնման 

համար:   

Ինքնուրույն ընտրել 

իմացական 

գործունեության 

կազմակերպման ձևը 

Ինչպես կարելի է 

կազմակերպել դասի 

քննարկումները, կարող 

է արդյոք ձեզ օգնել 

համադասարանցիների 

հետ խմբային 

աշխատանքը, թե 

գերադասում եք 

անհատական 

աշխատանքը:                        

 

Ա
վ

ա
ր

տ
ա

կ
ա

ն
 փ

ո
ւլ

 Ամփոփել աշխատանքի 

արդյունքները, դնել 

հետագա աշխատանքի 

նպատակները, պարզել 

բավարարվածության 

մակարդակը: 

Կատարվում է 

սովորողների կողմից 

գիտելիքների 

յուրացման 

մակարդակի 

գիտակցում 

- Ի՞նչ տվեց ձեզ այս 

թեման: 

 - Ստացա՞ք արդյոք ձեր 

բոլոր հարցերի 

պատասխանները: 

 -Ի՞նչ դժվարությունների 

հանդիպեցիք, ինչպե՞ս 

դրանք հաղթահարեցիք:  

- Ինչ նոր բան իմացաք,  

Աղյուսակ №2. Ռեֆլեքսիայի խնդիրները ուսումնական 

գործունեության տարբեր փուլերում 

Դասա-

կար-

գում 

Դասի  

փուլ 

Խնդիրներ Հարցադրումներ 

Տր
ա

մ
ա

դ
ր

ո
ւթ

յա
ն

 և
 հ

ո
ւզ

ա
կ

ա
ն

 

ֆ
ո

ն
ի

 ռ
ե

ֆ
լե

քս
ի

ա
 

Դասի 

սկիզբ 

Դասարանի հուզական ֆոնի 

ուսումնասիրություն 

 Ես զգացի, որ… 

 Ինձ հետաքրքրեց… 

 Ինձ զարմացրեց… 

 Ես ցանկացա… 

 Ինձ մոտ 

ամաենալավը ստացվեց… 

 Դասը ինձ ստիպեց 

մտածել… 

 Կարող եմ գովել իմ 

համադասարանցիներին

… 

Դ
ա

ս
ի

 ա
վ

ա
ր

տ
 

Աշխատանքով հուզական 

բավարարվածության 

աստիճանի վերհանում: 

Գ
ո

ր
ծո

ւն
ե

ո
ւթ

յա
ն

 ռ
ե

ֆ
լե

քս
ի

ա
 

Ս
տ

ո
ւգ

ո
ւմ

 և
 

գ
ն

ա
հ

ա
տ

ո
ւմ

  Հնարավորությունների և 

պահանջների գնահատում, 

կատարած աշխատանքի 

գնահատում 

 Ինձ մոտ ստացվեց… 

 Ես սովորեցի… 

 Այսօր դասի 

ժամանակ ես 

կարողացա… 

 Դասը ինձ կյանքի 

համար… 

 

Դ
ա

ս
ի

 

ա
վ

ա
ր

տ
 

Յուրաքանչյուր սովորողի 

ակտիվության գնահատում, 

դրված ուսումնական 

խնդիրների լուծման արդյու-

նավետության գնահատում  

Ո
ւս

ո
ւմ

ն
ա

կ
ա

ն
 

բո
վ

ա
ն

դ
ա

կ
ո

ւթ
յա

ն
 ռ

ե
ֆ

լե
քս

ի
ա

 

Ն
յո

ւթ
ի

 

ո
ւս

ո
ւմ

ն
ա

ս
ի

ր
ո

ւթ
յո

ւն
 

Անցած նյութի յուրացման 

մակարդակի վերհանում, 

կապ հաստատել հին 

տեղեկության և մատուցվող 

նորի միջև:  

 Դժվար էր… 

 Ես հասկացա, որ… 

 Այսուհետ ես կարող 

եմ… 

 Ես ձեռք բերեցի… 

 Դասը ինձ համար… 

 Ինձ համար 

բացահայտում էր, որ… 

 Կարևոր էր, որ…[ 
Гукалова] 

Աշակերտների ուսումնական գործունեության ռեֆլեքսիայի 

միջոցները 

    Ռեֆլեքսիան իրականացվում է  ուսումնական գործունեության 

ողջ ընթացքում` դրա տարբեր փուլերում կատարելով տարբեր 

գործառույթներ: Կարևոր է, որ ռեֆլեքսիայի գործընթացում 

ներգրավված լինեն և´ ուսուցիչը, և´ աշակերտները: Ռեֆլեքսիան 

կարող է իրականացվել երկու եղանակով` բանավոր և գրավոր: 

Բանավոր ռեֆլեքսիա 

   Բանավոր ռեֆլեքսիայի ընթացքում բացահայտվում է սեփական 

անհատական տեսակետը այս կամ այն հարցի շուրջ, այլ անձանց 

կարծիքների հետ համակցումը և հակադրումը: Հաճախ 

աշակերտները կամ ուսանողները հայտնում են, որ իրենց մտքերը 

հարցադրումների, նկատողությունների և բանավեճերի միջոցով 

արտահայտման դեպքում նրանք կարողանում են պարզել իրենց 

համար նշանակալի բազմաթիվ հարցեր: Բանավոր ռեֆլեքսիայի 

բազմաթիվ մեթոդների շարքում (երկխոսություն, խաչաձև 

բանավեճ, «Համատեղ որոնում» բանավեճ, «Մտքերի գրոհ» և այլն) 

կարելի է առանձնացնել արդյունավետ մեթոդներից մեկը, որը 

կոչվում է  «Երկշարք կլոր սեղան»:  

Գրավոր ռեֆլեքսիա 

  Չնայած բանավոր ռեֆլեքսիայի մի շարք առավելություններին` 

մասնագետներից շատերը գտնում են, որ անձի զարգացման 

գործընթացում նպատակահարմար է կիրառել գրավոր ռեֆլեքսիան: 

Կարելի է առանձնացնել գրավոր ռեֆլեքսիայի հետևյալ մի քանի 

ձևերը` 

 Էսսե (ակնարկ) – ոչ մեծ ծավալի ստեղծագործություն 

է կոնկրետ թեմայի շուրջ, որում հստակ դրսևորվում է հեղինակի 

անհատական մոտեցումը: Ակնարկ գրելու ընթացքում սովորողը 

կամա թե ակամա կվերլուծի իր փորձը այս կամ այն բնագավառում, 

վեր կհանի դրական և բացասական կողմերը և կտա 

այլընտրանքային լուծումներ:  

 Գրանցման մատյան  (անգլ. Log) – տեղեկության 

արձանագրման ձև է, որն իրականացվում է  առանցքային բառերի, 

գրաֆիկական պատկերների, համառոտ նախադասությունների, 

մտահանգումների կամ հարցերի օգնությամբ: [Кашлев 2011] 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

  

«Երկշարք կլոր սեղան» 

Այս մեթոդ քննարկման անցկացման ընթացքում 

մանկավարժը աշակերտներից ձևավորում է երկու խումբ, 

որոնցից մեկը կազմում է շրջանի «ներքին» շերտը: Այս շրջանի 

մասնակիցները ազատ արտահայտվում են առաջադրված 

հարցի շուրջ: Սակայն կարևորն այն է, որ մասնակիցները 

չքննադատեն միմյանց դատողությունները, այլ համառոտ և 

հստակ արտահայտեն իրենց տեսակետը: Երկրորդ խմբի 

մասնակիցները ինքնաբերաբար կազմում են շրջանի 

«արտաքին» շերտը, որոնց խնդիրն է արձանագրել «ներքին» 

շերտի մասնակիցների արտահայտությունները` 

միաժամանակ պատրաստելով իրենց դիտարկումները և 

հարցերը: Դիտարկումները կարող են վերաբերել քննարկման 

ընթացքին, քննարկվող հարցի էությանը, տեսակետների 

օրինաչափություններին և հնարավոր պատճառներին: 

Մանկավարժն իր վրա է վերցնում ողջ գործընթացի 

համակարգումը` միաժամանակ չմիջամտելով քննարկման 

ընթացքին, այլ միայն ուղղորդելով այն քննարկվող խնդրի 

շուրջ:  «Ներքին» շրջանի քննարկման ավարտից հետո իրենց 

դիտարկումներն են ներկայացնում «արտաքին» շրջանի 

մասնակիցները, որից հետո միայն ուսուցիչը հանձնարարում 

է գրավոր կամ բանավոր ներկայացնել ամբողջ շրջանի 

աշխատանքների ամփոփումները քննարկվող հարցի 

վերաբերյալ: Ավարտին ուսուցիչը խմբին է ներկայացնում իր 

լրացումները և դիտարկումները: 

 Օրագրեր – առանձնացվում են օրագրերի մի քանի 

տեսակներ` սովորական, ստեղծագործական–գեղագիտական, 

երկբևեռ (երբ օրագրի մի մասում արձանագրվում են դիտարկվող 

փաստերն ու երևույթները, կարևոր արտահայտությունները, իսկ 

մյուսում` դրանց վերաբերյալ մեկնաբանությունները): Օրագրերն 

ավելի երկար ժամանակ են պահանջում և նախատեսվում են 

տևական ժամանակահատվածի համար: Օրագիր գրելիս 

աշակերտը ավելի խոր և մանրակրկիտ ռեֆլեքսիա է կատարում` 

վերլուծելով ոչ միայն առաջադրված հարցը, այլև համեմատելով իր 

վարքագիծը տարբեր հանգամանքներում: 

Ավարտե´ք նախադասությունը 

Նպատակը`  դասի ամփոփում: Յուրաքանչյուրը 

գնահատում է, թե որն է իր ներդրումը դասի նպատակին 

հասնելու գործընթացում, իր ակտիվությունը, դասարանի 

աշխատանքի արդյունավետությունը և այլն:   

Բովանդակությունը` աշակերտները, ըստ որոշակի 

ընտրված հաջորդականության, արտահայտում են իրենց 

տեսակետը` օգտագործելով ստորև ներկայացված 

անավարտ նախադասությոններից որևիցե մեկը:  

Այսօր ես իմացա...                                  

Հետաքրքիր էր... 

Բարդ էր..... 

Ես հասկացա, որ....  

Հիմա ես կարող եմ... 

 

Ես զգացի, որ... 

Ես ձեռք բերեցի... 

Ես սովորեցի.... 

Ես կարողացա...  

Ինձ զարմացրեց... 

 

Ես զգացի, որ... 

Ես ձեռք բերեցի... 

Ես սովորեցի.... 

Ես կարողացա...  

Ինձ զարմացրեց... 

  Ստեղծագործական ռեֆլեքսիա–կիրառվում են 

բանաստեղծական, արձակ, նկարային կամ այլ ստեղծագործական 

– գեղարվեստական միջոցներ ուսումնասիրվող հասկացության, 

գործընթացի կամ երևույթի գնահատման կամ վերլուծության 

համար: 

 Թղթապանակների տարբեր տեսակներ (պորտֆոլիո) – սա, 

կարծեք, ամփոփ ռեֆլեքսիան է, որն իր մեջ կարող է ներառել 

գրավոր ռեֆլեքսիաների նախորդ բոլոր տեսակները միաժամանակ: 

Թղթապանակը ավելին է, քան աշակերտական աշխատանքների 

փաթեթը. այն սովորողի նվաճումների նախապես պլանավորված 

անհատական հավաքածուն է: [Кульневич, Лакоценина 2003] 

Հարցեր ինքնառեֆլեքսիայի համար:  
1. Կատարո՞ւմ եմ արդյոք արագ եզրակացություններ 

աշակերտների վերաբերյալ:  

 

 

2. Աշակերտներին գնահատելիս ես կողմնորոշվո՞ւմ եմ 

արդյոք իմ սպասումներով, թե՞ ես փորձում եմ գնահատել 

նրանց իրական արժանիքները: 

 

 

3. Որքա՞ն եմ ես իսկապես լսում իմ աշակերտներին:  

 

 

4. Զբաղվո՞ւմ եմ արդյոք իմ լսարանի/դասարանի ակտիվ 

ուսումնասիրությամբ` ուշադրություն դարձնելով 

աշակերտների առանձնահատկություններին: 

 

 

5. Կատարո՞ւմ եմ արդյոք իմ գործունեության և իմ 

աշակերտների գործողությունների ակտիվ ռեֆլեքսիա: 

 

 

6. Կոնֆլիկտային իրավիճակներում փորձո՞ւմ եմ արդյոք 

հասկանալ պատճառները, և թե ի՞նչ դասեր կարելի է 

քաղել դրանցից: 

Ռեֆլեքսիվ պրակտիկում 
    Ինչպես պարզեցինք, ռեֆլեքսիվ մտքի զարգացման համար 

անհրաժեշտ է դրդող փաստ կամ հանգամանք: Նման 

ստիմուլներ կարող են լինել հարցերը, որոնք մենք ինքներս մեզ 

հղում ենք: Իհարկե, ոչ բոլոր հարցերն են նպաստում 

ռեֆլեքսիայի զարգացմանը, այլ միայն նրանք, որոնք 

պարունակում են մեզ համար նշանակություն ունեցող որևէ 

խնդիր:  

   Ստորև առաջարկվում է վարժություն, որը կօգնի Ձեզ 

զարգացնել ռեֆլեքսիան: Դրա համար Ձեզ պետք է նախ 

պատասխանել հետևյալ հարցին. «Ձեր աշխատանքում ինչն է 

կարևոր Ձեզ համար»:  Այժմ ուշադիր կարդացեք ներքևում 

առաջարկվող հարցերը, և փորձեք պատասխանել:  

 Այդ գործում ինչպիսի՞ արդյունքի ես կցանկանայի հասնել 

 Ինչպիսի՞ առաջին քայլ ես պետք է նախաձեռնեմ, որպեսզի 

հասնեմ այդ արդյունքին 

 Ամեն ի՞նչն է արդյոք կախված ինձնից, պատասխանատո՞ւ 

եմ ես անձամբ արդյունքի համար: 

 Հավատո՞ւմ եմ արդյոք, որ կհասնեմ այդ արդյունքին: 

Ինչո՞վ են պայմանավորված իմ կասկածները: 

 Ի՞նչն էր ինձ խանգարել անել դա անցյալում:  Ինչպիսի՞ 

հնարավոր խոչընդոտներ եմ ես տեսնում հեռանկարում: 

 Եթե ես հասնեմ նպատակիս, ինչպիսի՞ դրական 

փոփոխություններ կկատարվեն իմ կյանքում: [Бизяева 2004] 

 

Վարժություն «Իմ ուսուցիչները» 

    Փորձեք մտքով վերադառնալ Ձեր դպրոցական տարիներ: 

Մտաբերեք երկու–երեք ուսուցիչների անուններ, որոնց Դուք 

համարում էիք առավել ընդունակ, հաջողակ և որոնց Դուք 

իսկապես սիրում էիք: [Бизяева 2004] 

   Ձեր առջև դրված թերթերի վրա գրեք նրանց անունները կամ 

անվան առաջին տառերը և գրավոր մտածեք հետևյալ հարցերի 

շուրջ. 

 

 Եթե Դուք սովորեիք նրանց մոտ այսօր, Դուք 

հիմա՞ էլ նրանց կհամարեք հիանալի ուսուցիչներ:  

 

 

 

 

 

 

 Ի՞նչ եք կարծում` Ձեր համադասարանցիները 

նույնպես գնահատում էին այդ ուսուցիչներին: Կայի՞ն 

Ձեր դասարանում աշակերտներ, որոնք չէին կիսում 

Ձեր տեսակետը: Եթե այո, ապա ուրիշ ինչո՞վ էին այդ 

երեխաները տարբերվում Ձեզնից:  

     Ձեզ հաջողվեց կրճատ գրանցել Ձեր մտքերը... Հիմա Ձեզ 

առաջարկում ենք մեկ այլ հանձնարարություն: Հիշեք, ունեիք 

արդյոք ուսուցիչներ, որոնք Ձեզ ինչ – որ բանով դուր չէին գալիս 

և որոնց Դուք հաջող չէիք համարում: Եթե այո, ապա գրանցեք 

նրանց անվանատառերը և կրճատ պատասխանեք հետևյալ 

հարցերին` 

 Ի՞նչ եք կարծում` ինչու էին Ձեր ուսուցիչները 

կարողանում հասնել հաջողության իրենց 

աշխատանքում: Ի՞նչ առարկա էին դասավանդում: 

Նպաստո՞ւմ էր բուն առարկան նրանց հաջողությանը: 

 

 

 

 

 

 

 Եղե՞լ են արդյոք հանգամանքներ, որոնք 

նպաստում էին Ձեր սիրելի ուսուցիչների 

մասնագիտական հաջողությանը` նրանց անձնային 

առանձնահատկությունները, վառ հատուկ 

ընդունակությունները, գրավիչ արտաքինը և այլն: 

 Մտածե´ք, ինչո՞ւ եք Դուք հիշել այդ 

ուսուցիչներին հենց այդ տեսանկյունից: Միգուցե 

Դուք անաչա՞ռ չէիք նրանց նկատմամբ: 

 

 

 

 

 

 

 Ի՞նչ առարկա էր դասավանդում նրանցից 

յուրաքանչյուրը: Միգուցե Ձեր համար խնդիրը 

առարկա՞ն էր:  

 

 

 

 Կայի՞ն արդյոք այլ հատուկ հանգամանքներ, 

որոնք խանգարել են տվյալ ուսուցիչներին հասնել 

մասնագիտական հաջողության` անձնային 

առանձնահատկությունները, մասնագիտական 

պատրաստվածության մակարդակը, անձնական 

կյանքի առանձնատակությունները, արտաքինը և 

այլն: 

 Ինչպե՞ս եք կարծում, Ձեր 

համադասարանցիների մեծամասնությունը նույն 

կարծիքն ունեին տվյալ ուսուցիչների մասին: 

Միգուցե Ձեր համադասարանցիներից ոմանց նրանք 

դո՞ւր էին գալիս: Եթե այո, ապա ինչո՞վ են այդ 

երեխաները տարբերվում Ձեզնից:  

 

 

 

 

 

 

 Եթե անկեղծ լինեք, ապա այսօր է՞լ եք Դուք 

նրանց համարում վատ ուսուցիչներ: 

Ավարտե´ք Ձեր գրառումները: Հիմա համեմատե´ք այն 

նախորդի հետ: 

 

 

 

 

 

 

 

 

 

  

 

 

 

 

 

 

 

 

 

 

 Մտածե'ք` ինչո՞ւ մի ուսուցչի մոտ ստացվել է  

աշխատանքը, և նա բարի հիշողություննէր է թողել, 

իսկ մյուսի մոտ` ոչ: 

 Վերլուծե'ք` որքանո՞վ են Ձեր դպրոցական 

տպավորությունները ներգործում ուսուցման 

գործընթացի, ուսուցչի դերի Ձեր ներկայիս 

պատկերացումների վրա: Գիտակցո՞ւմ էիք արդյոք այդ 

ներգործությունը: 

 Փորձե'ք արտացոլել Ձեր մասնագիտական 

վարքագիծը, Օրինակ` աշակերտի աշխատանքը 

գնահատելիս ունե՞ք արդյոք Ձեր սկզբունքներն ու 

հնարները, ումի՞ց եք դա փոխառել: Ինչո՞ւ: 

 Մտածե'ք` ինչպիսի՞ ուսուցիչ եք Դուք Ձեր 

աշակերտների համար, ինչպե՞ս են նրանք Ձեզ 

ընկալում և վերաբերում: 

Եթե գրաֆիկորեն պատկերենք ռեֆլեքսիայի ողջ ընթացքը, 

ապա մենք կունենանք հետևյալ պատկերը 

 

 

 

 

 

 

 

 

 

 

 

 

 

 

Նկարագրություն –  նկարագրե´ք մանկավարժական որևէ  

դեպք կամ իրավիճակ (ի՞նչ պատահեց), 

Զգացմունքներ, մտքեր – ներկայացրե´ք Ձեր և ձեր 

աշակերտների զգացմունքները այդ իրավիճակում (ինչպիսի՞ 

մտքեր և զգացմունքներ ես ունեի), 

Գնահատական – մտածե´ք Ձեր գործողությունների, մտքերի 

մասին. որն էր ստացված, որը`ոչ (ինչն էր լավ և վատ` կապված 

փորձի հետ), 

Վերլուծություն – տրոհե´ք դեպքը մասերի և ուսումնասիրեք, 

դիտարկեք դրանք առանձին – առանձին. այս փուլում 

մանրամասն հարցեր եք ուղղում ինքներդ ձեզ (այս 

իրավիճակից ի՞նչ դաս կարողացա քաղել), 

Եզրակացություն  - ընդհանրացրե´ք և ճշտե´ք, թե ինչը 

կարելի էր անել այլ կերպ (էլ ինչ կարող էի անել), [Кульневич 

2003] 

Գործողությունների պլան  - մտածե´ք` նմանատիպ 

պայմաններում կգործեի՞ք նույն կերպ, թե փոփոխություններ 

կկատարեիք Ձեր գործողությունների պլանում (ի՞նչ կանեի, եթե 

կրկնվեր նման խնդիր):  

Այսպիսի բազմակողմանի` հարցադրումները, անկասկած, 

ակտիվացնում են սովորողի իմացական գործընթացները` 

դրդելով նրան ինքնակարգավորվող ուսուցման, դարձնելով 

սեփական ուսումնամասնագիտական գործունեության ակտիվ 

մասնակից: [Кашлев 2011] 

Ռեֆլեքսիվ գործունեության մեթոդներ 

«Ռեֆլեքսիվ շրջան» 

Մեթոդի իրականացման կարգը` 

1. Դասարանի բոլոր աշակերտները նստում են այնպես, որ 

շրջան կազմվի, 

2. Մանկավարժը տալիս է ռեֆլեքսիայի հարցերի 

հաջորդականությունը:  

 
Ա)Նկարագրե´ք ՁԵր հուզական վիճակը ողջ աշխատանքի 

ընթացքում: 

 

 

Բ) Ի՞նչ սովորեցիք, ինչ նոր բան բացահայտեցիք Ձեզ 

համար: 

3.Մասնակիցները հաջորդաբար արտահայտվում են` 

համաձայն այս քայլերի: 

4. Ուսուցիչն ավարտում է ռեֆլեքսիվ շրջանը: [Соколова 2005] 

 

Ռեֆլեքսիվ ռինգ 

 

     Հաջորդաբար յուրաքանչյուր աշակերտ արտահայտվում է 

ողջ դասապրոցեսի, դրանում իր ձեռքբերումների, իր դրական և 

անբարենպաստ որակների և հետագա զարգացման 

հեռանկարների մասին: Սա կարելի է անվանել նաև ամփոփիչ 

ռեֆլեքսիա, երբ բոլոր հարցերը տրված են, և բոլոր 

պատասխանները հնչած: [Кульневич 2003] 

 

 

 

Գ)Ի՞նչ օգուտ դա կարող է Ձեզ տալ: 

 

 

 

 

Դ) Ի՞նչ կավելացնեիք կամ կպակասեցնեիք: 

Ռեֆլեքսիվ թիրախ» 

 
Մեթոդի անցկացման հաջորդականությունը 

1. А-1 թղթի վրա նկարվում է թիրախ, որը բաժանվու է 4 կամ 

ավելի սեկտորների: 

2. Յուրաքանչյուր սեկտորում գրվում է ռեֆլեքսիայի ենթակա 

այն փոփոխականները, որոնց անհրաժեշտ է անդրադառնալ: 

    Օրինակ` բովանդակություն, մեթոդներ, ձև, մասնակիցների 

և վարողի գործունեության գնահատում, ինքնագնահատում և 

այլն սեկտորների բովանդակությունը ենթակա  է փոփոխման 

ըստ անհրաժեշտության):  

    Գործողությունների հաջորդականություն` 

1. Աշակերտներից յուրաքանչյուրը մարկերով, մատիտներով 

կամ գրչով թիրախի յուրաքանչյուր սեկտորում նշում է այն 

հատվածը, որը համապատասխանում է իր գնահատականին: 

Եթե մասնակիցը շատ ցածր է գնահատում, ապա նա նշում է 0 – 

ի հատվածում, եթե ավելի բարձր`ապա 5 – ի կամ 10 – ի 

հատվածում: 

2. Բոլորի գնահատումից հետո ռեֆլեքսիվ թիրախը փակցվում 

է պատին համընդհանուր քննարկման համար: [Кульневич 2003] 

Որպես ամփոփում առաջարկում եմ կատարել ռեֆլեքսիա ՝ 

լրացնելով հետևյալ դաշտերը՝ 

 
Հասկացություն Գիտեմ Իմացա Կցանկանայի 

իմանալ 

Ռեֆլեքսիա 

 

   

Ռեֆլեքսիան դասի 

ընթացքում 

 

   

Ռեֆլեքսիվ 

տեխնիկաներ 

 

   

Ռեֆլեքսիվ 

մեթոդներ 

 

   

 

 Ի՞նչ տվեց ինձ այս ուղեցույցը: 

 Ինչպե՞ս կարող եմ այն օգտագործել և որտե՞ղ: 

 Ի՞նչ այլ հնարներ և եղանակներ կարող եմ առաջարկել 

դասի ռեֆլեքսիայի համար: 

 

Հուսով եմ սույն ուղեցույցը օգտակար և անհրաժեշտ կլինի Ձեզ 

որպես անձի և ուսուցչի և իր կիրառությունը կգտնի  Ձեր 

մասնագիտական գործունեության մեջ: 

